TEMA 4: AS PLANTAS
1. RESUMO:
As necesidades máis importantes das plantas para vivir son: terra,  auga, luz e un terreo adecuado.
As plantas fabrican o seu propio alimento por medio da fotosíntese.
A mestura da auga coas sales minerais é o zume bruto  que ascenden pola raíz e o talo ata as follas a través dos vasos leñosos.
O zume bruto  transfórmase en zume elaborado grazas á fotosíntese. A continuación, distribúese por toda a planta a través dos vasos liberianos.
Na fotosíntese as plantas toman  dióxido de carbono e expulsan osíxeno, mentres que na respiración toman osíxeno e expulsan dióxido de carbono.
As plantas son seres pluricelulares, fabrican o seu propio alimento e non se desprazan. Divídense en plantas sen flores  e plantas con flores.
As plantas sen flores non producen flores nin sementes e reprodúcense mediante esporas. Inclúen os musgos e os fentos.
As plantas con flores teñen flores divídense en ximnospermas e anxiospermas.
2. Responde:
a) Que dous grupos de plantas sen flores coñeces?
Os musgos e os fentos.
b) Describe como é a estructura de cada tipo de planta.
Os musgos son plantas moi pequenas, teñen unhas folliñas diminutas e un taliño que carece de vasos condutores. Suxétanse ao chan por pequenos pelos o raiciñas.
Os fentos son máis grandes ca os musgos, teñen un talo groso subterráneo do que saen raíces e follas, que son bastante grandes.
c) En que lugares habitan?
Ambos atópanse en lugares húmidos e con pouca luz.
d) Como se reproducen?
Reprodúcense por esporas os dous.

3. Define utilizando as palabras que correspondan (plantas, flores, piñas e froito)
a) Anxiosperma
As plantas anxiospermas teñen flores e non producen piñas, senón froitos que conteñen as sementes.
b) Ximnospermas.
 As plantas ximnospermas teñen flores simples e pouco vistosas. Non producen froitos, senón que as súas sementes se forman en piñas.



4. Contesta:
a) Que significa que unha planta ten folla caduca? 
Que as súas follas desaparecen durante o outono e o inverno e volven a aparecer na primavera.
b) E perenne?
Ten follas todo o ano.
c) Que tipo de folla teñen as árbores e os arbustos que pertencen ao grupo das ximnospermas? 
As ximnospermas teñen folla perenne.
d) E as que pertencen ao grupo das anxiospermas?
As anxiospermas teñen folla caduca ou perenne.

5. Que relación existe entre as sementes, as flores e os froitos?
As flores son os órganos reprodutivos,; transfórmanse en froitos, no interior dos cales están as sementes.

